
Xebat Ji Bo Navneteweyîkirina Doza Kurd@
Azad Kurdî 

Kurdistanê qet nikarin îdeaya demokrasiyê bikin, çunkî bona çareserkirina doza Kurd tu gavek 
neavêtine. Ji ber ku yek ji mercên destpêkî ên demokrasiyê eva ye ku her tiştê ku mirov ji xwe re baş, 
heq û hiqûq nas dike, divêt ji bo mirov û neteweyên din jî rewa û heq bizane û bona gihîştin bi vê 
pileya însaniyetê ku vî heq û mafî rewa dihesibîne, xebatê bikin.  
Lewra em dikarin bibêjin ku pirsa Kurd, pirseke neteweyî ye. Li seranserê dinyayê, pirsên neteweyî bi 
nasandina mafên netewî hatine û tên çareserkirin. Pirsa Kurd jî dikare wekî wan çareser bibe û Kurd jî 
bigihîjin mafê xwe yê diyarîkirina çarenivîsê. Ew mafê berheq û demokratîk di hemû peymanên 
navneteweyî de jî hatiye, ev çende rawatiyê dide xebat û tekoşîna me bona bidestveanîna mafên 
neteweyî. 
Bi xweşî ve li Başûrê Kurdistanê kurdan ji sala 1991’an şûnde karîne beşek ji maf û azadiyên xwe ên 
neteweyî bidest bixin û niha Hikûmeta Herêma Kurdistanê dewletdariyê dike û zêdetir weke herêmeke 
federal dixebite. Pêwendiyên hikûmeta Kurdistanê ji aliyekê û ji aliyê din ve jî pêşketinên berçav û 
cihgirkirina demokrasî, ewlehî û azadiyên demokratîk di çarçoveya vê hikûmetê de karî îrade,vîn û 
rastiya vê yekê ku kurd dikarin xwe rêve bibin, da selimandin. Rewşa han gellek alîkarî daye raya giştî 
ku Kurdan, bêtir nas bikin û baweriyê bi şiyana neteweya Kurd bînin. Eva faktereke girîn bona 
navneteweyîkirina doza Kurd e. 
Li parçeyên din ên Kurdistanê, hêj kurd bindest in û hemû mafên bingehîn û berheq ên neteweyî yên 
Kurdan tên binpêkirin û înkarkirin. Dema ku hebûna pirsa kurd realît e, xwezayî ye ku divêt aliyên cur bi 
cur ên vê pirsê jî hebin û ji bo çareseriyê, divê di navbera alî û hêlan de pêwendî, diyalog û gotûbêj 
hebe. Lê mixabin tiştek ku neçûye û naçe ser dewletên Turkiye, Îran û Sûriyê, ew metoda jûjen a 
çareseriya dozan e. Niha pêvajoyek bi navê demokratîzekirina Rojhilata Navîn di rojevê de ye. Bê 
çareserkirina pirsgirêka kurd bi awayekî dadwerane û demokratîk li parçeyên Kurdistanê, 
demokratîkbûna Rojhilata Navîn jî nikare pêk were. Ji bo vê yekê jî gereke em Kurd cehd û xebateke 
bêrawestiyan bikin û hewlan bidin û doza neteweya 40 milyonî bikin pirseke navneteweyî û bala 
dinyaya derve bo aliyê vê dozê rabikşînin, herwiha piştgiriya wan ji bo xebata me gellek girîng e.  
Di sedsala 20’an de, yê ku herî zêde bona vê yekê xebitî û ji bo navneteweyîkirina doza kurd cehd û 
xebat kir, Şehîdê nemir, Dr. Ebdulrehman Qasimlo bû. Ji ber ku piştevaniya raya giştî a navneteweyî ji 
doza gelê me dikare xizmetên mezin bi pêşveçûna dozê bike û çareseriya pirsê bileztir û nêzîktir bike. 
Ew yek ked, mandîbûn û xebateke bêrawestiyan dixwaze û erk û wezîfeyên giran û dijwar xistiye stûyê 
hemû xebatkarên rêya azadî û rizgariya Kurd û Kurdistanê. 

 
***

Kurdistan, welatê kurdan di nava 

dilê Rojhilata Navîn de cih girtiye, yek ji 
neteweyên mezin ên herêmê ye û ew 
bi tenê, ji mafên xwe yên sîyasî bêpar 
e. Wek pirr caran hatiye baskirin, bi 
rastî jî di cihê xwe de ye; neteweya 
kurd neteweya herî mezin a bêdewlet e 
di hemû cîhanê de.  
 
Ev çarenivîse bi dilxwaza Kurdan 
nebûye, belkî berevajî vîn û îradeya 
neteweya me bûye. Ev yek di pêvajoya 
sedsalên borî de heta niha li ser gelê 
Kurd hatiye meşandin û welatê me 
hatiye parçe parçekirin. Dagirkerên 

